
სიახლეები საგანმანათლებლო სფეროში
საქართველოს განათლების, მეცნიერე-

ბის, კულტურისა და სპორტის სამინისტ-
როს გადაწყვეტილებით, საჯარო სკოლებ-
ში სწავლა 16 სექტემბერს იწყება. როგორ 
ხვდებიან  ხარაგაულის საჯარო სკოლები 
ახალ სასწავლო წელს, რა ინფრასტრუქტუ-
რული პროექტები განხორციელდა და რა 
იგეგმება სამომავლოდ,  ამასთან დაკავში-
რებით საგანმანათლებლო რესურსცენტ-
რის უფროსს მარინე ვეფხვაძეს ვესაუბ-
რეთ:

„სიახლეები საგანმანათლებლო სფე-
როში მიმდინარე  წელს ბევრია. ვფიქრობ, 
განათლების, მეცნიერების, კულტურისა 
და სპორტის სამინისტრომ რთული, მაგრამ 
სწორი კურსი აირჩია. ბევრ  ახალგაზრდა 
კადრს მიეცა   საჯარო სკოლებში დასაქმე-
ბის შესაძლებლობა.    განისაზღვრა საპენ-
სიო ასაკს მიღწეული პრაქტიკოსი მასწავ-
ლებლისთვის ფულადი ჯილდოს გაცემის 
წესი, რომლის თანახმად   ჯილდოს ოდენო-
ბა გამოითვლება ბოლო 3 თვის განმავლო-
ბაში პრაქტიკოსი მასწავლებლის მიერ ყო-
ველთვიური შრომის ანაზღაურების (საშე-
მოსავლო გადასახადის გარეშე) საშუალო 
არითმეტიკულის გადამრავლებით 24-ზე. 

მნიშვნელოვანია, რომ 2019-2020 სას-
წავლო წლიდან იაკობ გოგებაშვილის 
„დედა ენა”  სკოლებს ადაპტირებული ვერ-
სიით დაუბრუნდება. იაკობ გოგებაშვილის 
„დედა ენის” მიმართ მაღალი საზოგადოებ-
რივი ინტერესის გათვალისწინებით, საქარ-
თველოს პარლამენტის მიერ მიღებული 
კანონის საფუძველზე,  შეიქმნა  სახელმძ-
ღვანელო, რომელიც ეფუძნება, როგორც 
ეროვნულ და კულტურულ საფუძველს, 
ასევე, სწავლების თანამედროვე მეთო-
დებს. 

მომავალ წელს სახელმწიფო ბიუჯეტის 
მეოთხედი განათლებაში იქნება ჩადებული. 

ეს არის ძალიან დიდი გამოწვევა სკოლე-
ბისთვის, უმაღლესი სასწავლებლებისათ-
ვის. 

-რამდენად მოწესრიგებულია სკოლებ-
ში ინფრასტრუქტურა და რომელ   საგანმა-
ნათლებლო  დაწესებულებებს  ჩაუტარდა 
სარეაბილიტაციო სამუშაოები?

-ინფრასტრუქტურის მოწესრიგება 
მეტ-ნაკლებად ყველა სკოლას სჭირდება.   
ზოგიერთ მათგანს ჰქონდა დანაზოგი და 
მცირე  პროექტებს  საკუთარი სახსრებით 
ახორციელებენ. 

მიმდინარე  წელს სამინისტროს მიერ 
ხარაგაულის სკოლების ინფრასტრუქტუ-
რისთვის გამოყოფილი იყო 410 000 ლარი. 
შევეცადეთ,   შეძლებისდაგვარად სამართ-
ლიანად და სწორად გადაგვენაწილებინა 
თანხები. პირველ რიგში,   შეირჩა 15 სკო-
ლა, აქედან წელს ათის რეაბილიტაცია  მო-
ხერხდება. 

სამუშაოები მიმდინარეობს მესამე სა-

ჯარო სკოლაში.   თეთრაწყაროში, სადაც 
დროებით  კიცხის სკოლის მოსწავლეები 
გადავლენ.  გადაიხურა მოლითის საჯარო 
სკოლის შენობა.  სველი წერტილი შენდება 
ლეღვანში.  ასევე რეაბილიტაცია ტარდება:  
ღორეშის, ნადაბურის, საღანძილის საჯა-
რო სკოლებში.  ბორის სკოლაში სასწავლო 
კორპუსის მესამე სართულზე იატაკი გა-
მოიცვალა. საჭირო თანხები დარჩენილია 
ხიდარში სველი წერტილის ასაშენებლად 
და ბორითში ადაპტირებული შესასვლელის 
მოსაწყობად. რადგან სწავლის დაწყებამდე 
სამუშაოების დამთავრება ვერ მოხდებოდა, 
ეს საკითხები დროებით შეჩერებულია. 

მოგეხსენებათ,  წელს კიცხის საჯარო სკო-
ლის დემონტაჟი დაიწყო და 2019-2020 წლებში 
ახალი შენობა აიგება. მუნიციპალური განვითა-
რების ფონდის მიერ სრული რეაბილიტაცია ჩა-
უტარდება სამ სკოლას: ვერტყვიჭალის, წყალა-
ფორეთისა  და მარელისის საჯარო სკოლებს.

-რას გვეტყვით სასკოლო ავტობუსებ-
თან დაკავშირებით.  ხომ არ იგეგმება ახა-
ლი ხაზების დამატება? 

-2018-2019 სასწავლო წელს სკოლებს 
122 მიმართულებით ემსახურებოდა ტრან-
სპორტი. მოგეხსენებათ,  ხარაგაული რთუ-
ლი რელიეფით გამოირჩევა, თითო სკოლა-
ში სამი-ოთხი მიმართულებით მოძრაობს 
სასკოლო ავტობუსი. წელს მცირეოდენი 
ცვლილებები იქნება. სამარშრუტო   ტაქსი  
იმოძრავებს კიცხის მიმართულებით. დამა-
ტებაზე ასევე  რამდენიმე სკოლიდან არის 
მოთხოვნა.  

-2019-2020 სასწავლო წელს რამდენი 
პირველკლასელია მუნიციპალიტეტის მას-
შტაბით?

-სამწუხაროდ,  მოსწავლეთა კონტინ-
გენტი მცირდება. წელს 158 პირველკლა-
სელია დარეგისტრირებული. სოფელში 
სკოლის არსებობა უმნიშვნელოვანესია 

და   ძნელია, როდესაც ზოგან კლასში თი-
თო-ოროლა ბავშვია, ან,   საერთოდ,  არაა. 
დაცლილი სოფელი ჩვენი ქვეყნის  ერთ-ერ-
თი ყველაზე დიდი საწუხარია. ამისთვის ძა-
ლიან სერიოზული მუშაობაა საჭირო.  

-2018 -2019   სასწავლო წელს რამდენმა 
მოსწავლემ დაამთავრა სკოლა და  რამდენი 
გახდა სტუდენტი?

- სკოლა  174-მა   ახალგაზრდამ დაამ-
თავრა.  მათგან   83 სტუდენტი გახდა.  
ხუთმა 100-პროცენტიანი დაფინანსება 
მოიპოვა, ოთხმა - 70- პროცენტიანი,  ექვს-
მა  კი  50-პროცენტიანი.  მნიშვნელოვანია 
ასევე, რომ წლევანდელი კურსდამთავრე-
ბულებიდან   27 მედალოსანი გვყავს.

- უახლოეს პერიოდში ხომ არ იგეგმება 
პედაგოგთა ანაზღაურების მატება?

-ყველა პედაგოგს, რომელსაც აქვს სტა-
ტუსი, ოქტომბრიდან ანაზღაურება გაეზრ-
დება.  აღსანიშნავია ის ფაქტიც, რომ სახელ-
ფასო ზრდა  შეეხებათ რესურსცენტრების 
თანამშრომლებს, სკოლების დირექტორებ-
სა და ადმინისტრაციის თანამშრომლებს.

- საპენსიო ასაკის  რამდენმა  პედაგოგ-
მა შეწყვიტა საქმიანობა?

- მუნიციპალიტეტის საჯარო სკოლე-
ბიდან  საპენსიო ჯილდოზე მოთხოვნა 56 
მასწავლებელმა გააკეთა. ვფიქრობ, მათი 
ღვაწლი მომავალი თაობის აღზრდის საქ-
მეში უმნიშვნელოვანესია.  ხარაგაულში 
ყველა ერთმანეთს იცნობს და ვიცით,  რამ-
დენი ღირსეული პედაგოგი იყო დასაქმე-
ბული ამ სისტემაში, რამდენმა დაიმსახურა 
საყოველთაო სიყვარული და პატივისცემა. 

საპენსიო ჯილდოსთან ერთად პედაგო-
გებს შესაძლებლობა ეძლევათ,  ისარგებ-
ლონ უფასო სამედიცინო დაზღვევით, რაც 
არანაკლებ მნიშვნელოვანია.

გაგრძელება  2 გვ.

ხარაგაულის მუნიციპალიტეტის მერმა ნიკოლოზ თო-
ფურიძემ მერიის წარმომადგენლებთან თათბირი გამარ-
თა, რომელზეც  ადმინისტრაციულ ერთეულებში მიმდი-
ნარე ინფრასტრუქტურული პროექტებისა და ,,სოფლის 
მხარდაჭერის პროგრამის” ფარგლებში  მიმდინარე სამუ-
შაოების შესახებ ინფორმაცია მოისმინა. 

ხარაგაულის სოფლებში საგზაო ინფრასტრუქტურის 
მშენებლობა გრძელდება. სოფლის პროექტების შესრუ-
ლება აქტიურ ფაზაშია. ზოგიერთ ადმინისტრაციულ  ერ-
თეულში  სამუშაოები დასრულებულია. 

შეხვედრაზე წყლის მილების განაწილების საკითხზეც 
იმსჯელეს, რომელიც მერიამ სოფლებში წყლის სისტემე-

ბის რეაბილიტაციის მიზნით შეიძინა.
მილები დასაწყობებულია და წარმომადგენლები, მოთ-

ხოვნების შესაბამისად, გაანაწილებენ მოსახლეობაში.
სამუშაო თათბირი,  ძირითადად, კითხვა – პასუხის 

რეჟიმში წარიმართა. მერმა  კონკრეტული პრობლემე-
ბი მოისმინა და წარმომადგენლებთან ერთად გადაჭრის 
გზებზე იმსჯელა. 

„კოორდინირებული  ურთიერთობა  გქონდეთ მოსახ-
ლეობასთან.   ხალხმა უნდა იგრძნოს, რომ ხელისუფლება 
არის  მათთან ახლოს, მათ სამსახურში,”-განაცხადა   მუ-
ნიციპალიტეტის მერმა.

ეკა შავიძე

სოფლებში წყლის მილების განაწილება დაიწყო

იმერეთის გუბერნატორი  ზვიად შალამბერიძე  ხარაგაულის  მოსახლეობას შეხვდა
იმერეთის რეგიონში მოსახლეობასთან 

შეხვედრები ინტენსიურად მიმდინარეობს.  
ამჯერად  შეხვედრა  ვარძიის, ზვარისა და 
ვერტყვიჭალის  ადმინისტრაციულ ერთე-
ულებში გაიმართა.  ადგილობრივებს  იმე-
რეთში სახელმწიფო რწმუნებულმა ზვიად 
შალამბერიძემ, განათლების, მეცნიერე-
ბის, კულტურისა და სპორტის მინისტრის 
მოადგილემ გიორგი ვაშაკიძემ, პარლამენ-
ტის ვიცე - სპიკერმა ზვიად ძიძიგურმა,  
ხარაგაულისა და ბაღდათის მაჟორიტარმა 
დეპუტატმა კობა ლურსმანაშვილმა, მუნი-
ციპალიტეტის მერმა ნიკოლოზ თოფური-
ძემ და  საკრებულოს თავმჯდომარე  მანა-
ნა ბარბაქაძემ  მოუსმინეს.  მოსახლეობამ 
ისაუბრა  ინფრასტრუქტურული პროექ-
ტების განხორციელებასა  და სხვა საჭი-
როებებზე. თავის მხრივ კი სამთავრობო 
გუნდმა მუნიციპალიტეტში მიმდინარე და 
განსახორციელებელი სამუშაოების შესა-
ხებ მიაწოდა მოსახლეობას  ინფორმაცია.

2019 წელს   ხარაგაულში,  ინფრასტ-

რუქტურის მიმართულებით,  მიმდინა-
რეობს და დაგეგმილია გზების მშენებლო-
ბა, სკოლებისა და ბაღების რეაბილიტაცია, 
ამბულატორიების მოწესრიგება, წყალმო-
მარაგების სისტემის მონტაჟი  და  სხვა. 
ასევე, გრძელდება სოფლების გაზიფიცი-
რება.  გარდა ამისა,  აქტიურად ხორციელ-
დება ,,სოფლის მხარდაჭერის  პროგრამის” 
ფარგლებში დაგეგმილი სამუშაოები.

მთავარ პრობლემად გამოიკვეთა ხე-
ტყეზე ხელმიუწვდომლობა, ასევე, საშეშე 
მერქნისთვის ტყე-კაფების არახელსაყ-
რელ ადგილებზე გამოყოფა. ცენტრალუ-
რი, სამხარეო და ადგილობრივი ხელისუფ-

ლების წარმომადგენლებსა და მოსახლე-
ობას შორის შეხვედრები კითხვა-პასუხის 
რეჟიმში მიმდინარეობდა. ყველა დასმული 
საკითხი იქნა ჩანიშნული, რათა ცენტრა-

ლური ბიუჯეტის დაგეგმვის დროს გაით-
ვალისწინონ მოსახლეობის  მოთხოვნები. 

შეხვედრაზე გიორგი ვაშაკიძემ განათ-
ლების სფეროში განხორციელებულ ყველა 
მნიშვნელოვან    სიახლეზე ისაუბრა და  
უპასუხა შეკითხვებს  პედაგოგთა და სკო-
ლის ადმინისტრაციის ხელფასების ზრდას-
თან, სკოლების ინტერნეტიზაციასთან, 
სოციალური პროგრამის ფარგლებში სტუ-
დენტების დაფინანსებასა  და სხვა მნიშვ-
ნელოვან საკითხებთან დაკავშირებით.

წელს ხარაგაულის მუნიციპალიტეტს 
სასკოლო ინფრასტრუქტურისთვის 410 
000 ლარი გამოეყო, რომელიც ათ სკოლა-
ზე გადანაწილდა.

აღსანიშნავია, რომ  რეგიონის მოსახ-
ლეობასთან შეხვედრების მთავარი მიზა-
ნი არსებული პრობლემების გაცნობა და 
მათი მთავრობის მიერ 2020 წლისთვის 
გადასაჭრელ საკითხთა ნუსხაში ასახვაა.

ეკა შავიძე

მე წავალ, მაგრამ სამუდამოდ თქვენთან დავრჩები... .

საცხოვრებელი სახლი დაიწვა - ოჯახის დასახმარებლად   
სოციალური აქცია მიმდინარეობს

ხარაგაულის ერთ-ერთ  სოფელში, იქ, 
სადაც ამ დრომდე საავტომობილო გზა 
არ ყოფილა, უგზოობის პრობლემა მოგ-
ვარებულია. სოფელ ვახანის ცუცქირიძე-
ების უბანში ტრანსპორტით მისვლა უკვე 
შესაძლებელია. 10 წელზე მეტია, აღნიშ-
ნული უბნის მოსახლეობა საცალფეხო ბი-
ლიკით სარგებლობდა. პროექტი მერიის 
ჩართულობით, ადგილობრივი ბიუჯეტის 
დაფინანსებით განხორციელდა.

ვახანში,  
ცუცქირიძეების  უბანში,   

სატრანსპორტო  
გზა გაკეთდა

მოლითი-ფონას გზის მშენებლობა დაიწყო
შიდა სახელმწიფოებრივი მნიშვნელობის მოლითი-ფონა-ჩუ-

მათელეთის გზის მშენებლობა დაიწყო.
25 - კილომეტრიანი მონაკვეთის კაპიტალურ რეაბილიტა-

ციას, რომელიც სოფელ ბაბიდან იწყება და მოლითი-წიფა-ფო-
ნა-ჩუმათელეთის მიმართულებით გრძელდება, აზერბაიჯანული 
კომპანია „აკორდი” განახორციელებს.

ამ დროისთვის კომპანიას მობილიზებული  აქვს  ტექნიკა ჩუ-
მათელეთი-ფონას მხრიდან, სადაც წინა მოსამზადებელი სამუშა-
ოები და მილხიდების მოწყობა უკვე მიმდინარეობს.

ძირულა-ხარაგაული-მოლითი-ფონა ჩუმათელეთის 50 -კილო-
მეტრიანი მონაკვეთის რეაბილიტაცია ორ ლოტადაა გაყოფილი. 
პირველ ლოტზე  კომპანია „Black Sea Group-ი”  სამუშაოებს უკვე 
აქტიურ ფაზაში ახორციელებს. კომპანია ძირულა-მოლითის 
25-კილომეტრიან მონაკვეთზე თითქმის ასრულებს ერთ-ერთ 
რთულ ეტაპს - გაბიონებისა და საყრდენი კედლების მოწყობას.  

პროექტის ფარგლებში, საერთო ჯამში 50-კილომეტრიან მო-
ნაკვეთზე იგეგმება 6 - მეტრიანი (1,5- მეტრიანი გვერდულებით 
ორივე მხარეს) გზის მოასფალტება.

სოფელ ვახანში  მხატრიშვილების მრავალშვილიან ოჯახს 
სახლი დაეწვა. სახანძრო-სამაშველო სამსახურის ბრიგადამ, მი-
უხედავად ოპერატიული მოქმედებისა,  ხანძრის ლიკვიდაცია ვერ 
შეძლო. ხის სახლზე ცეცხლის ალი სწრაფად გავრცელდა.   ხარა-
გაულის მერის, ნიკოლოზ თოფურიძის, ინფორმაციით, მალხაზ 
მხატრიშვილის 8-სულიან ოჯახს მერის სარეზერვო ფონდიდან 
მაქსიმალურად დაეხმარებიან, რისთვისაც შესაბამისი რეაგირე-
ბა უკვე დაწყებულია.   ოჯახის წევრებს, რომლებმაც, ფაქტობრი-
ვად, სახლიდან ვერაფრის გამოტანა ვერ შეძლეს, უკვე შეხვდნენ 
მერის მოადგილე  თემურ ჩხეიძე და მერის თანაშემწე  ლაშა გე-
ლაშვილი. მათი ინფორმაციით, მხატრიშვილები  დროებით  ნათე-
სავის სახლში იცხოვრებენ. 

ხარაგაულის მუნიციპალიტეტის მერიამ  დაზარალებულთათ-
ვის, პირველადი საჭირო ნივთების შეგროვების მიზნით,  სოცი-
ალური აქცია განახორციელა.   შეგროვდა  ტანსაცმელი,  საყო-
ფაცხოვრებო ნივთები და საკვები პროდუქტები, რომლებიც  მათ  
უკვე გადაეცათ.   

აქცია კვლავ გრძელდება და  დახმარების მსურველებს შეგიძ-
ლიათ დაუკავშირდეთ მერიის ჯანდაცვისა და სოციალური დაც-
ვის სამსახურს.  ტელ: 599 85 26 52 ნანა კიკნაძე; 599 37 23 72 
ალექსანდრე ტაბატაძე.

შეგახსენებთ, რომ  თეას და მალხაზს 6 შვილი ჰყავთ, უფროსი 
16 წლისაა,  უმცროსი - 1 წლის.

ეკა შავიძე

ხარაგაულში ე.წ. „დევების სანაპიროზე”  ქვიშის ფრენბურთის 
ტურნირი გაიმართა, რომელშიც  ხუთი გუნდი იღებდა მონაწილე-
ობას.  ტურნირის გამარჯვებული სოფელ საღანძილის გუნდი 
გახდა. საღანძილე შეჯიბრში ორი გუნდით იყო წარმოდგენილი,  
რომელმაც მეორე ადგილი დაიკავა. მესამე ადგილზე დაბა ხარა-
გაული გავიდა. მონაწილეებს გადაეცათ სიგელები და ფასიანი 
საჩუქრები. 

 ტურნირის ორგანიზატორი ხარაგაულის ა(ა)იპ „სპორტისა და 
შიდა ტურიზმის ცენტრია”.

ქვიშის  ფრენბურთის  გამარჯვებული     საღანძილის   გუნდი გახდა

ვეტერანთა 
ადგილობრივი 

კავშირი - 
ორგანიზაციის 
პროგრამა და 

შეთავაზებები
“ვეტერანი”  არ ნიშნავს მოხუცსა 

და უძლურს, არამედ ნიშნავს დამსახუ-
რებულს, ცოდნითა და  გამოცდილებით   
გამდიდრებულ  ადამიანს, რომელსაც 
შეუძლია,  კიდევ დიდი სამსახური გა-
უწიოს თავის ქვეყანასა და ხალხს. 

1986 წლიდან საქართველოში არ-
სებობს  ვეტერანთა კავშირი, რომელ-
შიც გაერთიანებულია  დიდი სამამულო 
ომის, სხვა ქვეყნების ომში მონაწილე და 
საქართველოს ტერიტორიული მთლი-
ანობისათვის მებრძოლი ჩვენი ქვეყნის 
მოქალაქეები, ასევე სამხედრო ძალების 
ვეტერანები. 

 „ვეტერანთა ადგილობრივი კავშირი” 
გიწვევთ ორგანიზაციაში გასაწევრიანებ-
ლად, სადაც საკუთარი შესაძლებლო-
ბების გამოვლენის სრული საშუალება 
გექნებათ.  ასევე თითოეული  თქვენ-
განისათვის  ხელმისაწვდომი გახდე-
ბა ის შეღავათები, რასაც  ვეტერანთა 
ცენტრალური კავშირი თავის წევრებს 
სთავაზობს. ვეტერანთა კავშირი მასში 
გაერთიანებულ პირებს უზრუნველყოფს 
სხვადასხვა პაკეტით, მათ შორისაა: 50%-
მდე თანადაფინანსება სანატორიულ  
მომსახურებასა  (ბორჯომი, წყალტუ-
ბო, საირმე, ახტალა) და სხვა სფეროში; 
ძვირადღირებული სამედიცინო კვლევე-
ბის თანადაფინანსება; მედიკამენტების 
შეძენის დაფინანსება პრიორიტეტების 
დაცვით წელიწადში 150  ლარის ფარგ-
ლებში;  უფასო სამართლებრივი მომსა-
ხურება (ადვოკატირება) და სოციალურ 
საკითხებში კონსულტირება. ზემოხსნე-
ბული პროექტებით სარგებლობა ვეტე-
რანთა ადგილობრივ კავშირში გაერთი-
ანებულ პირებს   ექვსთვიანი საქმიანო-
ბის  შემდეგ შეეძლებათ. 

დამატებითი  ინფორმაციისათვის 
დაუკავშირდით  ელვარდ  გიორგიძეს. 
ტელ: 577 67 12 54

საქართველოს მთავრობის ინიციატი-
ვით,  მთელი საქართველოს მასშტაბით,    
ასაკით პენსიონრები, სოციალურად დაუც-
ველი მოქალაქეები და შეზღუდული შესაძ-
ლებლობების მქონე პირები ქრონიკული 
დაავადებების სამკურნალო 35 დასახელე-
ბის მედიკამენტის შეძენას 1 ლარად შეძ-
ლებენ.

იმისათვის, რომ მოქალაქემ პროგრამით 
ისარგებლოს, რეგისტრაცია უნდა გაიაროს 
სოციალური მომსახურების სააგენტოში. 
ბენეფიციარმა ან მისმა ნდობით აღჭურ-
ვილმა პირმა რეგისტრაციისთვის  თან 
უნდა იქონიოს პირადობის დამადასტურე-
ბელი მოწმობა და ცნობა ჯანმრთელობის 
მდგომარეობის შესახებ (ფორმა N IV-100/ა). 
ცნობაში მითითებული უნდა იყოს ქრონი-
კული დაავადების  დიაგნოზი, შესაბამისი 
ICD-10 კოდის მითითებით, მკურნალობის-
თვის საჭირო მედიკამენტ(ებ)ის სახეობა და 
დღიური დოზა.

რეგისტრაციის შემდეგ, მედიკამენტის 
მისაღებად, პირი მიმართავს აფთიაქს, სა-
დაც პირადობის დამადასტურებელი მოწ-

მობისა  და ექიმის (ოჯახის ექიმი, სოფლის 
ექიმი, ექიმი - სპეციალისტი) მიერ გამო-
წერილი რეცეპტის საფუძველზე მიიღებს 
კუთვნილ მედიკამენტ(ებ)ს; მომხმარებელს 
შეუძლია, ერთჯერადად  შეიძინოს მხო-
ლოდ 3  თვის  მედიკამენტი; დიაგნოზის,  
მედიკამენტის  ან დოზის ცვლილების შემ-
თხვევაში, მოსარგებლემ სააგენტოში უნდა 
წარმოადგინოს განახლებული ფორმა N 
IV-100/ა, რომლის საფუძველზეც განახლ-
დება რეგისტრაცია. 

ქრონიკული დაავადებების სამკურნა-
ლო მედიკამენტებით უზრუნველყოფის 
პროგრამით ასაკით პენსიონერები და შშმ 
პირები 3 სექტემბრიდან სარგებლობენ. 
მოსახლეობის ინფორმირებისათვის გთა-
ვაზოთ იმ მედიკამენტთა ჩამონათვალს, 
რომლის შეძენაც პროგრამის ფარგლებშია 
შესაძლებელი. 

გულსისხლძარღვთა დაავადებებისთ-
ვის - ენალაპრილი, ენაპი, ლოსარ დენკი, 
ლორისტა, ამრადიპინი, ჰიპოთიაზიდი, 
ეგილოკი, ნებივოლოლი შტადა, დანები, 
ეშკორი, კორდარონი, ვარფარინი ნიკომე-

დი, დიგოქსინი - გრინდექსი, ვეროშპირონი, 
ატორვასტატინი, ტორვიტინი, ატორისი, 
მილტი, კლიპი, კლოპიდოგრელი, პეგორე-
ლი, მონოსანი, ფუროსემიდი, ამლოდიპინი, 
კარდიომაგნილი.

დიაბეტისთვის - სიოფორი, ამარილი, 
დიაბეტონი.

ფარისებრი ჯირკვლის დაავადებებისთ-
ვის - L თიროქსინი, ეუთიროქსი.

ფილტვის დაავადებებისთვის - პულმი-
კორტი, ეარფლუსალი, საფლუტინი, სალ-
ბუტამოლი, მედროლი, ბრეტარისი ჯენუე-
ირი.

გარდა ამისა, პარკინსონით ან/და ეპი-
ლეფსიით დაავადებული საქართველოს 
მოქალაქეები მედიკამენტების შეძენისას 
სარგებლობენ მინიმუმ 75%-იანი ფასდაკ-
ლებით.

პარკინსონი - ნაკომი და მადოპარი.
ეპილეფსია - ლევეტირაცეტამი, ნეირო-

ლეფსინი, დეპაკინი ქრონო, ლამოტრიქსი 
და ლამიქტალი.

თამარ მაღრაძე

ერთლარიანი მედიკამენტების შეძენა უკვე შესაძლებელია

ვახანში მერაბ არევაძის სახელობის ტურნირი გაიმართა
ხარაგაულის მუნიციპალიტეტის სო-

ფელ ვახანში   ტრადიციული  სახალხო 
დღესასწაული  ,,ვახანლობა”  ჩატარ-
და, რომელსაც საფუძველი 28 წლის 
წინ ჩაეყარა.  ამ დღეს სოფელში დიდი 
სტუმრიანობაა. ტარდება  ტურნირი  
სპორტის სხვადასხვა სახეობაში, რო-
მელიც  ბოლო წლებია,  გარდაცვლილი 
ახალგაზრდა რეინჯერის, ვახანელი მე-
რაბ არევაძის,  სახელს ატარებს.   მასში 
მონაწილეობას   იღებენ  როგორც მოყ-
ვარული,  ასევე პროფესიონალი სპორტ-

სმენები სხვადასხვა ადმინისტრაციული 
ერთეულიდან.   2017 წელს,  მუნიციპა-
ლიტეტის მერიის ინიციატივითა და ად-
გილობრივი ბიუჯეტის დაფინანსებით,  
სპეციალურად ამ დღისთვის საჭიდაო 
არენა გაკეთდა.

დოღი 4 - კილომეტრიან დისტანცი-
აზე გაიმართა. პირველი ადგილი  გოგა 
ფერაძემ დაიკავა, მეორე  ადგილზე 
გიორგი ცუცქირიძე გავიდა, ხოლო მე-
სამე ადგილზე - შმაგი ცუცქირიძე.  

ამავე დღეს სოფელში გაიმართა მე-

რაბ არევაძის სახელობის  ტურნირი 
ქართულ ჭიდაობაში, რომელმაც  სხვა-

დასხვა წონით კატეგორიაში გამარჯვე-
ბულები გამოავლინა. 

 სოფელში გამართულ სახალხო დღე-
სასწაულს ხარაგაულის მერი  ნიკოლოზ 
თოფურიძე დაესწრო, რომელმაც გამარ-
ჯვებულები სიგელებითა და ფასიანი სა-
ჩუქრებით  დააჯილდოვა.

ღონისძიების მხარდამჭერი  ხარაგა-
ულის მუნიციპალიტეტის მერიის კულ-
ტურის სამსახური და სპორტისა და 
შიდა ტურიზმის ცენტრია.

ეკა შავიძე

მიმდინარე წელს VII კლასს ახალი სავალ-
დებულო საგანი - ,,მოქალაქეობა”   დაემატე-
ბა. რომლის სწავლა სავალდებულო VIII კლა-
სის მოსწავლეებისთვისაც იქნება.

ახალი საგნის ფარგლებში მოსწავლეები 
5 თემას გაივლიან: თემი, რომელშიც ვცხოვ-
რობთ, სასკოლო გარემოს/სასკოლო საზო-
გადოებას, ჯანსაღ ცხოვრებას, ბუნებრივი 
გარემოსა და კულტურული მემკვიდრეობის 

დაცვას, ასევე, ეკონომიკურ ურთიერთობებს 
თემში.

„მოქალაქეობის” სწავლების საბოლოო 
მიზანია, რომ მოსწავლემ შეძლოს საკუთარი 
შეხედულებების, ქცევების შეფასება და კო-
რექტირება, ემოციების მართვა, საკუთარი 
და სხვა ადამიანების უფლება-მოვალეობების 
გაცნობიერება და დაცვა, მოკლე და გრძელვა-
დიანი მიზნების დასახვა, იდეების ჩამოყალიბე-

ბა, ინიციატივის გამოვლენა და მისი განხორ-
ციელებისთვის საჭირო ნაბიჯების დაგეგმვა, 
სამოქალაქო აქტივობებში მოხალისეობის სა-
ფუძველზე ჩართულობის მნიშვნელობის გაც-
ნობიერება, სხვადასხვა ინტერესთა ჯგუფებ-
თან და სახელმწიფო უწყებებთან თანამშრომ-
ლობა, დემოკრატიის პრინციპების ცხოვრები-
სეულ სიტუაციებთან დაკავშირება და სხვა.

ეკა შავიძე

სკოლებს ახალი საგანი - „მოქალაქეობა”-  ემატება


